
ᑯᐊᐳᕇᓴᖓᑦ ᓄᓇᓕᐸᐅᔭᐃᑦ ᐃᖃᓗᐃᑦ, ᓄᓇᕗᑦ 

 

ᒪᓕᒐᕋᓛᖅ # 
 

ᐃᒥᓕᕆᓂᕐᒧᑦ ᐊᒻᒪ ᑭᓈᓗᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᒋᐊᓕᓐᓄᑦ 

ᒪᓕᒐᕋᓛᖅ  

 

 

ᐃᒪᐃᒻᒪᑦ ᒪᓕᑦᑐᒋᑦ ᓈᓴᐅᑎᓖᑦ 169 ᓄᓇᓕᐸᐅᔭᐃᑦ, ᑕᐅᓐᖑᔪᑦ ᐊᒻᒪ ᕕᓕᔾᔨᖑᔪᑦ ᐱᖁᔭᕐᒥ, 

ᓇᓗᓇᐃᖅᑕᐅᓯᒪᔪᖅ ᓄᓇᑦᓯᐊᒥ, 1988 ᓵᑉᑕ c-8, ᒪᓕᑦᑐᒋᑦ ᐊᓯᔾᔨᕐᓯᒪᓂᖏᑦ ᑎᑎᕋᕐᓯᒪᓂᖏᒍᑦ, 

ᐱᔪᓐᓇᐅᑎᑖᕈᑎᐅᔪᖅ ᑲᑎᒪᔨᓄᑦ ᓄᓇᓕᓐᓂᑦ ᐊᐅᓚᑦᓯᔨᓄᑦ ᐊᑐᓕᖅᑎᑦᓯᓂᒃᑯᑦ ᒪᓕᒐᕋᓛᕐᒥᑦ 

ᐋᖅᑭᑦᓱᐃᔾᔪᑎᑦᓴᒥᑦ, ᐊᑭᓖᑎᑦᓯᔾᔪᑎᒥᑦ, ᐊᒻᒪ ᓄᐊᑦᓯᔪᓐᓇᐅᑎᑦᓴᒥᑦ ᐊᑭᓕᐅᑎᐅᖁᔭᐅᓯᒪᔪᓂᑦ 

ᐱᔨᑦᓯᕋᕈᑎᒍᑦ ᐊᒻᒪ ᐱᓕᕆᔾᔪᑎᒍᑦ ᐊᑐᐃᓐᓇᐅᑎᑕᐅᓯᒪᔪᓂᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ;  

 

ᐊᒻᒪ ᐃᒪᐃᒻᒪᑦ ᓄᓇᓕᐸᐅᔭᐃᑦ ᐃᖃᓗᐃᑦ ᐊᑭᓪᓕᒋᐊᕆᔭᕆᐊᖃᖅᐸᒻᒪᑕ ᒪᑭᒪᔾᔪᑎᑦᓴᓂᑦ 

ᐱᓕᕆᔾᔪᑎᑦᓴᓂᑦ ᐊᒻᒪ ᐊᓯᖏᓐᓂᑦ ᓄᓇᓕᓐᓂ ᐱᔨᑦᓯᕋᕈᑎᐅᕙᑦᑐᓂᑦ ᐊᑲᕐᔮᕈᑎᑦᓴᐅᔪᓂᑦ 

ᐃᓱᒪᒋᔭᐅᔪᓂᑦ ᐊᒻᒪ ᓇᓚᐅᑦᑖᖅᑕᐅᓯᒪᔪᓂᑦ ᐱᕙᓪᓕᐅᑎᑦᓯᔾᔪᑎᐅᑐᐃᓐᓇᕆᐊᓕᓐᓄᑦ ᓴᓇᓂᒃᑯᑦ 

ᐃᖃᓗᓐᓂ; 

 

ᐊᒻᒪ ᐃᒪᐃᒻᒪᑦ ᓈᓴᐅᑎᓖᑦ 8.10.1 ᓯᑎᒃᑯᑦ ᓱᓇᓕᒫᓂᑦ ᐸᕐᓇᐅᑎᖏᒍᑦ ᐊᑐᕈᓐᓇᑎᑦᓯᒻᒪᑕ 

ᑲᑎᒪᔨᓂᑦ ᑲᔪᓯᑎᑦᓯᓂᕐᒥᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᓂᑦ ᒪᓕᒐᕋᓛᒥᑦ 

ᓄᐊᑦᓯᔾᔪᑎᐅᒐᔭᖅᑐᒥᑦ ᑮᓇᐅᔭᓂᑦ ᐃᓘᓐᓇᖏᓐᓂᑦ ᓴᓇᕕᐅᔫᑉ ᓯᓚᑖᓂ ᒪᑭᒪᔾᔪᑎᑦᓴᓂᑦ 

ᐱᓕᕆᔾᔪᑎᑦᓴᓄᑦ ᐊᒻᒪ ᐱᔨᑦᓯᕋᕈᑎᓄᑦ; 

 

ᐊᒻᒪ ᐃᒪᐃᒻᒪᑦ ᓄᓇᓕᐸᐅᔭᐃᑦ ᐃᖃᓗᐃᑦ ᐃᓱᒪᒋᔭᖃᕐᒪᑕ ᑮᓇᐅᔭᓕᕆᔾᔪᑎᒍᑦ 

ᐃᑉᐱᒍᓲᑎᖃᕐᓂᖏᓐᓂᑦ ᐊᒻᒪ ᐊᔾᔨᒌᑎᑦᓯᓂᒃᑯᑦ ᐅᑎᖅᑎᑦᓯᓇᓱᓐᓂᕐᒥᑦ ᐱᕈᖅᐸᓪᓕᐊᓂᕐᒧᑦ 

ᐊᑦᑐᐊᔪᓂᑦ ᐊᑭᑐᔪᓄᑦ ᐊᑭᓕᐅᑎᐅᕙᑦᑐᓂᑦ ᒪᑭᒪᔾᔪᑎᓄᑦ ᐱᓕᕆᔾᔪᑎᓄᑦ ᓂᕆᐅᒋᔭᐅᔪᓂᑦ 

ᓯᕗᓂᕐᒥ ᐱᕙᓪᓕᐊᑎᑕᐅᒐᔭᖅᑐᓂᑦ ᓴᓇᓂᒃᑯᑦ, ᐊᑭᓕᐅᑎᐅᓯᒪᔪᑦ ᓇᓗᓇᐃᖅᑕᐅᓯᒪᒌᖏᑉᐸᑦ 

ᐊᑭᓕᕐᓱᐃᔾᔪᑎᒍᑦ ᓄᓇᓕᓐᓂ ᓄᓇᖁᑎᓄᑦ ᐊᑐᖅᑕᐅᓗᓂ ᓯᑎᒃᑯᑦ ᓄᓇᓕᕆᔾᔪᑎᓂᑦ ᐱᓕᕆᔾᔪᑎᒥᑦ 

ᒪᓕᒐᕋᓛᖅ; 

 

ᒫᓐᓇ ᑕᐃᒪᐃᒻᒪᑦ ᑲᑎᒪᔨᖏᑦ ᓄᓇᓕᓐᓂ ᑯᐊᐳᕇᓴᖏᓐᓂ ᓄᓇᓕᐸᐅᔭᐃᑦ ᐃᖃᓗᐃᑦ ᑲᑎᒪᔩᑦ 

ᑲᑎᒪᑎᓪᓗᒋᑦ ᐊᑐᓕᖅᑎᑦᓯᕗᑦ ᐅᑯᓂᖓ: 

 

 

 

ᐃᓚᖏᓐᓂ 1 

ᑐᑭᖏᑦ 

 

1. ᑐᑭᖏᑦ 

ᐱᔾᔪᑎᐅᓂᐊᕐᓗᑎᒃ ᐆᕗᖓ ᒪᓕᒐᕋᓛᒧᑦ, ᐅᑯᐊ ᑐᑭᓕᐅᕈᑎᐅᔪᑦ ᐊᑐᖅᑕᐅᓂᐊᖅᑐᑦ: 

 

(1) “ᐱᓇᓱᐊᖅᑕᖅ” ᑐᑭᖃᖅᑐᖅ ᐅᓂᒃᑳᓕᐊᕆᓯᒪᔪᖅ ᐊᑭᓕᕆᐊᓕᓐᓂᑦ ᐊᓯᖏᓐᓂᑦ 

ᐱᓕᕆᑎᑕᐅᓂᐊᖅᑐᓂᑦ ᓴᓇᓯᒪᓪᓗᑎᒃ ᓇᓗᓇᐃᔭᕐᓯᒪᔭᖏᒍᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᑲᒪᔨᐅᑉ ᐊᑕᐅᑦᓯᒃᑯᑦ ᓇᓗᓇᐃᔭᐃᑎᐅᑉ ᐊᑭᓕᐅᑎᐅᓂᐊᖅᑐᓂᑦ ᐱᓕᕆᔨᒻᒪᕆᒻᒧᑦ 

ᖃᐅᔨᒪᔨᑕᒧᑦ ᓴᓇᒋᐊᓕᓐᓂᑦ ᐃᖅᑲᓇᐃᔭᖅᑎᑕᐅᔪᒧᑦ ᓴᓇᔨᒧᑦ ᑐᓂᔭᐅᓯᒪᔪᓄᑦ ᐊᒻᒪ 

ᐊᖏᖅᑕᐅᓯᒪᓪᓗᑎᒃ ᓯᑎᒃᑯᑦ ᐊᖏᔪᖅᑳᖓᓐᓄᑦ ᓴᓇᔪᓕᕆᓂᕐᒥᑦ ᐊᒻᒪ ᖃᐅᔨᒪᔨᑕᕐᓂᑦ 

ᓴᓇᒋᐊᓕᓐᓂᑦ. 

 

(2) “ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨ” ᒪᓕᑦᑐᒍ ᑐᑭᓕᐅᕈᑎᐅᓯᒪᔪᖅ ᓄᓇᓕᐸᐅᔭᐃᑦ 

ᐃᖃᓗᐃᑦ ᓄᓇᖁᑎᓄᑦ ᑭᓪᓕᓕᐅᕈᑎᓄᑦ ᒪᓕᒐᕋᓛᖅ, ᒪᓕᑦᑐᒋᑦ ᑎᑎᕋᕐᓯᒪᓂᖏᑎᒍᑦ 

ᐊᓯᔾᔨᐅᑎᐅᓯᒪᔪᑦ. 

 

(3) “ᓯᑎᒃᑯᑦ” ᑐᑭᖃᖅᑐᖅ ᑯᐊᐳᕇᓴᖓᑦ ᓄᓇᓕᐸᐅᔭᐃᑦ ᐃᖃᓗᐃᑦ. 

 

(4) “ᑲᑎᒪᔩᑦ” ᑐᑭᖃᖅᑐᖅ ᑲᑎᒪᔨᖏᑦ ᑯᐊᐳᕇᓴᖓᑕ ᓄᓇᓕᐸᐅᔭᐃᑦ ᐃᖃᓗᐃᑦ. 

 

(5) “ᓴᓇᔨ” ᑐᑭᖃᖅᑐᖅ ᑭᓇᑐᐃᓐᓇᖅ, ᐅᕝᕙᓘᓐᓃᑦ ᑲᒻᐸᓂᖁᑎᐅᔪᑦ, ᓴᓇᕙᑦᑐᑦ ᐅᕝᕙᓘᓐᓃᑦ 

ᓴᓇᒃᑲᓐᓂᖅᐸᑦᑐᑦ ᓱᓇᒥᑦ. 

 

(6) “ᓴᓇᓂᖅ” ᑐᑭᖃᖅᑐᖅ ᓴᓇᔭᐅᓂᖓ, ᓇᑉᐸᖅᑕᐅᓂᖓ ᐅᕝᕙᓘᓐᓃᑦ ᐃᓕᓯᓂᖅ ᐊᑕᐅᓯᕐᒥᑦ 

ᐊᒥᓲᓂᕐᓴᓂᓪᓘᓐᓃᑦ ᐃᓪᓗᓂᑦ ᓄᓇᒥ ᐅᕝᕙᓘᓐᓃᑦ ᓴᓇᓂᖅ ᐃᓚᓯᓪᓗᓂ ᐅᕝᕙᓘᓐᓃᑦ 

ᐊᓯᔾᔩᓪᓗᓂ ᐃᓪᓗᒥᑦ ᐊᓯᔾᔨᐅᑎᐅᓂᐊᖅᐸᑦ ᐊᖏᓂᖓᓂᑦ ᐃᓪᓘᑉ ᐅᕝᕙᓘᓐᓃᑦ ᖃᓄᖅ 

ᐊᑐᖅᑕᐅᕙᓐᓂᖓᓄᑦ ᐊᒻᒪ ᐱᖃᓯᐅᔾᔭᐅᓪᓗᑎᒃ ᐃᓘᓐᓇᑎᒃ ᐊᖏᓪᓕᒋᐊᕈᑎᐅᔪᑦ 

ᓴᓇᔭᐅᓯᒪᓯᓐᓇᖅᑐᓂᑦ ᓄᑖᓂᑦ ᓇᔪᒐᑦᓴᓂᑦ ᓴᓇᕕᐅᓂᐊᕈᑎᒃ ᐊᒻᒪ/ᐅᕝᕙᓘᓐᓃᑦ 

ᐊᖏᓪᓕᒋᐊᕈᑎᐅᓂᐊᕈᑎᒃ ᑮᓇᐅᔭᓕᐅᕐᕕᓐᓂᑦ, ᓴᓇᕕᓐᓂᑦ ᐅᕝᕙᓘᓐᓃᑦ ᐃᓄᒋᐊᓄᑦ 

ᐱᓕᕆᕝᕕᑦᓴᓂᑦ. 

 

(7) “ᓇᔪᒐᖅ” ᒪᓕᑦᑐᒋᑦ ᑐᑭᓕᐅᕈᑎᐅᓯᒪᔪᑦ ᓄᓇᓕᐸᐅᔭᐃᑦ ᐃᖃᓗᐃᑦ ᓄᓇᖁᑎᓄᑦ 

ᑭᓪᓕᓕᐅᕈᑎᓄᑦ ᒪᓕᒐᕋᓛᖅ, ᒪᓕᑦᑐᒋᑦ ᑎᑎᕋᕐᓯᒪᓂᖏᑎᒍᑦ ᐊᓯᔾᔨᐅᑎᐅᓯᒪᔪᑦ. 

 

(8) “ᐊᑐᖕᖏᑎᑕᐅᓂᖅ” ᑐᑭᖃᖅᑐᖅ ᓴᓇᔭᐅᔪᓄᑦ ᐊᑭᓕᐅᑎᐅᒋᐊᓕᓐᓂᑦ ᐊᑭᓖᒋᐊᑐᖕᖏᑦᑐᑦ. 

 

(9) “ᐱᓕᕆᔾᔪᑎᓄᑦ ᐊᖏᕈᑎ” ᑐᑭᖃᖅᑐᖅ ᐊᖏᕈᑎᓕᐊᖑᔪᖅ ᐅᓇ ᒪᓕᒐᕋᓛᖅ ᐊᖅᑯᑎᐅᓗᓂ 

ᐊᑦᑐᐊᓂᖃᖅᑐᓂᑦ ᐱᔨᑦᓯᕋᕈᑎᓄᑦ ᑭᖕᖒᒪᑦᓯᔾᔪᑎᐅᓂᐊᖅᑐᒥᑦ ᐱᔨᑦᓯᕋᕈᑎᓂᑦ ᐱᔾᔪᑎᐅᓪᓗᓂ 

ᓴᓇᔭᐅᔪᖅ, ᐊᒻᒪ ᐱᕙᓪᓕᐅᑎᐅᓂᐊᖅᑐᒥᑦ ᐊᕙᑎᐊᓂᑦ ᐃᖃᓗᐃᑦ ᐃᓗᐊᓂ, ᒪᓕᑦᑐᒋᑦ 

ᑐᑭᓕᐅᕈᑎᐅᓯᒪᔪᑦ ᐊᖏᕈᑎᒥ, ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᒋᐊᓕᓐᓂᑦ 

ᒪᓕᒐᕋᓛᑎᒍᑦ ᐊᑭᓕᕆᐊᓕᓐᓄᑦ ᐊᒻᒪ: 

ᐃ) ᐊᑐᐃᓐᓇᐅᑎᑦᓯᔾᔪᑎᐅᓂᐊᖅᑐᑦ ᐊᑭᓕᐅᑎᐅᒋᐊᓕᓐᓂᑦ ᐱᓕᕆᐊᑦᓴᒧᑦ 

ᐊᑭᓕᕆᐊᖃᓕᕋᔭᖅᑕᖏᓐᓂᑦ ᐊᑕᐅᓰᑦ ᐅᕝᕙᓘᓐᓃᑦ ᐊᒥᓲᓂᕐᓴᓄᑦ ᐊᑎᓕᐅᕐᓯᒪᔪᓄᑦ 

ᐊᖏᕈᑎᒥᑦ; ᐊᒻᒪ, 

 

ᐱ) ᐊᑐᐃᓐᓇᐅᔪᖅ ᑕᐃᒃᑯᓄᖓ, ᓯᕗᓂᑦᑎᓐᓂ, ᓴᓇᕕᖃᖅᐸᓛᖅᑐᑦ ᓄᓇᒥ ᐃᓗᐊᓂ 

ᐊᕙᑎᐊᑕ ᓇᓗᓇᐃᖅᑕᐅᓯᒪᔫᑉ ᐊᖏᕈᑎᒥ ᐊᑭᓖᒋᐊᖃᕋᔭᕐᓗᑎᒃ ᐊᒥᓲᓂᓕᓐᓂᑦ 

ᓇᓗᓇᐃᖅᑕᐅᒐᔭᖅᑐᓂᑦ ᐅᑎᖅᑎᑦᓯᔾᔪᑎᐅᒐᔭᖅᑐᓂᑦ ᐃᓚᖏᓐᓄᑦ ᐊᑭᓕᕆᐊᓕᓐᓄᑦ 

ᐱᓕᕆᐊᖑᔪᐃᑦ. 

 

(10) “ᐃᓘᓐᓇᓂ ᓇᑎᖓᑕ ᐊᕙᑎᐊ” ᒪᓕᑦᑐᒍ ᑐᑭᓕᐅᕈᑎᐅᓯᒪᔪᖅ ᓄᓇᓕᐸᐅᔭᐃᑦ ᐃᖃᓗᐃᑦ 

ᓄᓇᖁᑎᓄᑦ ᑭᓪᓕᓕᐅᕈᑎᓄᑦ ᒪᓕᒐᕋᓛᖅ, ᒪᓕᑦᑐᒋᑦ ᑎᑎᕋᕐᓯᒪᓂᖏᑎᒍᑦ ᐊᓯᔾᔨᐅᑎᐅᓯᒪᔪᑦ. 

 

(11) “ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᖅ” ᑐᑭᖃᖅᑐᖅ ᐊᑭᓕᐅᑎᐅᖁᔭᐅᓯᒪᔪᖅ 

ᐅᕘᓇ ᒪᓕᒐᕋᓛᑎᒍᑦ ᐱᔾᔪᑎᒋᓪᓗᒋᑦ ᐱᕈᖅᐸᓪᓕᐊᓂᕐᒧᑦ ᐊᑦᑐᐊᔪᑦ ᐊᑭᑐᔪᓄᑦ ᐊᑭᓕᕆᐊᓖᑦ. 

 

(12) “ᒪᓕᒐᑎᒍᑦ ᐱᑕᖃᖅᑐᖅ” ᑐᑭᖃᖅᑐᖅ ᐃᓪᓗ, ᐅᕝᕙᓘᓐᓃᑦ ᐊᑐᖅᑕᐅᔪᖅ ᐃᒫᒃ: 

 

ᐃ) ᐱᔪᓐᓇᖅᑎᑕᐅᓯᒪᔪᖅ ᓯᑎᒃᑯᑦ ᓄᓇᖁᑎᓄᑦ ᑭᓪᓕᓕᐅᕈᑎᓄᑦ ᒪᓕᒐᕋᓛᖏᑎᒍᑦ; 

 

ᐱ) ᒪᓕᒐᑎᒍᑦ ᖃᓄᐃᒋᔭᐅᒐᓂ ᒪᓕᖕᖏᑦᑐᖅ ᒪᓕᒋᐊᓕᓐᓂᑦ ᐊᑐᕐᓂᒃᑯᑦ, ᐅᕝᕙᓘᓐᓃᑦ 

ᐃᓪᓗᑦᑕᖓ ᒪᓕᑦᑐᒋᑦ ᑐᑭᓕᐅᕈᑎᐅᓯᒪᔪᑦ ᓄᓇᓕᐸᐅᔭᐃᑦ ᐃᖃᓗᐃᑦ ᓄᓇᖁᑎᓄᑦ 

ᑭᓪᓕᓕᐅᕈᑎᓄᑦ ᒪᓕᒐᕋᓛᕐᒥ, ᒪᓕᑦᑐᒋᑦ ᑎᑎᕋᕐᓯᒪᓂᖏᑎᒍᑦ ᐊᓯᔾᔨᐅᑎᐅᓯᒪᔪᑦ; 

ᐅᕝᕙᓘᓐᓃᑦ 

 

ᑎ) ᐃᓪᓘᔪᖅ ᒪᓕᒋᐊᓂᒃ ᐊᖏᖅᑕᐅᓯᒪᔪᒧᑦ ᐊᔾᔨᐅᑎᐅᓯᒪᔪᒧᑦ ᓯᑎᒃᑯᑦ ᓄᓇᖁᑎᓄᑦ 

ᑭᓪᓕᓕᐅᕈᑎᖓᒍᑦ. 

 

(13) “ᓇᒻᒥᓂᖃᖅᑎ” ᑐᑭᖃᖅᑐᖅ ᑭᓇᑐᐃᓐᓇᖅ, ᑲᒻᐸᓂᖁᑎᐅᔪᖅ ᐅᕝᕙᓘᓐᓃᑦ ᐊᓯᖏᑦ 

ᒪᓕᒐᑎᒍᑦ ᑎᒥᐅᔪᑦ ᓇᒻᒥᓂᖃᖅᑎᐅᓗᑎᒃ ᓄᓇᒥᑦ ᐅᕝᕙᓘᓐᓃᑦ ᑎᒍᒥᐊᖅᑎᐅᓗᑎᒃ 

ᐊᑐᖅᑐᒥᑦ ᐊᑐᖅᑐᐊᕈᑎᒥᑦ ᓄᓇᒥᑦ. 

 

(14) “ᓄᓇᖁᑎᓄᑦ ᑭᓪᓕᓕᐅᕈᑎ ᒪᓕᒐᕋᓛᖅ” ᑐᑭᖃᖅᑐᖅ ᓄᓇᖁᑎᓄᑦ ᑭᓪᓕᓕᐅᕈᑎᐅᔪᖅ 

ᒪᓕᒐᕋᓛᖁᑎᖓᑦ ᑯᐊᐳᕇᓴᖓᑕ ᓄᓇᓕᐸᐅᔭᐃᑦ ᐃᖃᓗᐃᑦ, ᒪᓕᑦᑐᒋᑦ ᐊᓯᔾᔨᕐᓯᒪᔪᑦ 

ᑎᑎᕋᕐᓯᒪᓂᖏᒍᑦ; 

ᐃᓚᖏᓐᓂ II  

ᐸᐃᑉᐹᓕᕆᓂᖅ 

 

2.  ᐱᔾᔪᑎᖓ ᒪᓕᒐᕋᓛᑉ  

 

(1) ᒪᓕᒐᕋᓛᓕᐅᕈᑎᐅᓚᐅᖅᑐᑦ ᐱᕙᓪᓕᐊᑎᑦᓯᓂᒃᑯᑦ ᓴᓇᕙᑦᑐᓂᑦ ᐊᑭᓕᕐᓱᐃᖁᔨᓪᓗᑎᒃ 

ᐃᓗᐊᓂ ᓄᓇᓕᐸᐅᔭᐃᑦ ᐃᖃᓗᐃᑦ ᓴᓇᕙᑦᑐᓂᑦ ᓄᑖᓂᑦ ᐅᑎᖅᑎᑦᓯᔾᔪᑎᒋᔪᒪᓪᓗᒋᑦ 

ᓄᓇᓕᐅᑉ ᐊᖏᓪᓕᕙᓪᓕᐊᓂᖓᓄᑦ ᐊᑦᑐᐊᔪᓂᑦ ᐊᑭᑐᔪᓄᑦ ᐊᑭᓕᐅᑎᑦᓴᐅᔪᓐᓇᖅᑐᓂᑦ 

ᓄᑖᓂᑦ ᓴᓇᕙᑦᑐᓄᑦ ᐊᒻᒪ ᓴᓇᕕᖃᒃᑲᓐᓂᖅᐸᑦᑐᓄᑦ ᓴᓇᔾᔪᑎᑦᓴᐅᔪᒪᓪᓗᑎᒃ 

ᐊᖏᓪᓕᒋᐊᕈᑎᓂᑦ ᐅᕝᕙᓘᓐᓃᑦ ᐱᐅᓯᑎᑦᓯᒋᐊᕈᑎᓄᑦ ᒪᑭᒪᔾᔪᑎᓂᑦ ᐱᓕᕆᔾᔪᑎᓂᑦ 

ᒪᓕᑦᑐᒋᑦ ᓇᓗᓇᐃᔭᖅᑕᐅᓯᒪᔪᑦ ᐅᐃᒍᖏᓐᓂ 2 ᐆᒪ ᒪᓕᒐᕋᓛᑉ. 

 

(2) ᓇᒻᒥᓂᖃᖅᑎᐅᔪᑦ ᓄᓇᒥᑦ ᐃᖃᓗᐃᑦ ᐃᓗᐊᓂ ᓴᓇᕙᑦᑐᑦ ᐅᕝᕙᓘᓐᓃᑦ 

ᓴᓇᕕᖃᒃᑲᓐᓂᖅᐸᑦᑐᑦ ᓄᓇᒥᑦ, ᐃᓪᓗᒥᑦ, ᐅᕝᕙᓘᓐᓃᑦ ᓇᑉᐸᐃᓪᓗᑎᒃ ᓱᓇᑐᐃᓐᓇᕐᓂᑦ 

ᐊᑐᓕᖅᑎᑕᐅᓕᕐᕕᖓᓂᑦ ᐅᓪᓗᕐᓯᐅᑎᒍᑦ ᑎᑎᕋᕐᓯᒪᔪᑦ ᒪᓕᑦᑐᒋᑦ ᓈᓴᐅᑎᓕᓐᓂ 6 ᐅᕙᓂ 

ᒪᓕᒐᕋᓛᕐᒥ, ᐊᑭᓖᕙᓐᓂᐊᓕᖅᑐᑦ ᐱᕙᓪᓕᐊᑕᒥᓄᑦ ᓴᓇᓂᒃᑯᑦ ᓯᑎᒃᑯᓐᓄᑦ 

ᐊᑭᓕᖅᑕᐅᓂᐊᖅᑐᑦ ᐋᖅᑭᑦᑕᐅᓯᒪᓂᐊᕐᓗᑎᒃ ᒪᓕᑦᑕᐅᓗᑎᒃ ᐊᑭᓕᖅᑕᐅᒋᐊᓖᑦ 

ᐊᒥᓲᓂᖓᓂᑦ ᐅᕝᕙᓘᓐᓃᑦ ᐊᒥᓲᓂᖏᓐᓂᑦ ᑎᑎᕋᕐᓯᒪᔪᓂᑦ ᐅᐃᒍᖓᓂ 1 ᐅᕙᓂ 

ᒪᓕᒐᕋᓛᕐᒥ. 

 

3.  ᐸᐃᑉᐹᓕᕆᔾᔪᑎᒍᑦ ᐱᓕᕆᐊᖑᓂᖏᑦ ᒪᓕᒐᕋᓛᕐᒥᑦ  

 

(1) ᐸᐃᑉᐹᓕᕆᔾᔪᑎᐅᔪᑦ ᒪᓕᒐᕋᓛᕐᒥᑦ ᑎᓕᓯᔾᔪᑎᐅᓯᒪᔪᑦ ᑕᐃᑦᓱᒧᖓ ᑎᒃᑯᐊᖅᑕᐅᓯᒪᔪᒧᑦ 

ᑲᑎᒪᔨᓂᑦ ᐱᓕᕆᔨᐅᓂᐊᕐᓗᓂ “ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨ” ᒪᓕᓪᓗᒋᑦ 

ᑎᑎᕋᕐᓯᒪᓂᖏᑦ ᓯᑎᒃᑯᑦ ᓄᓇᖁᑎᓄᑦ ᑭᓪᓕᓕᐅᕈᑎ ᒪᓕᒐᕋᓛᕐᒥ, ᐅᕝᕙᓘᓐᓃᑦ 

ᑭᒡᒐᖅᑐᐃᔨᒥᓄᑦ. 

 

 

ᐃᓚᖏᑦ  III  

ᓱᓇᑐᐃᓐᓇᕐᓄᑦ ᑐᕌᖓᔪᑦ ᐱᓕᕆᔾᔪᑎᑦᓴᑦ 

 

4.  ᐊᕙᑎᐅᔪᖅ ᒪᓕᒐᕋᓛᕐᒧᑦ ᐊᑑᑎᐅᓂᐊᖅᑐᖅ 

 

(1) ᐅᓇ ᒪᓕᒐᕋᓛᖅ ᐊᑐᖅᑕᐅᓂᐊᖅᑐᖅ ᓄᓇᓕᒫᓄᑦ ᐃᓗᐊᓃᑦᑐᓄᑦ ᑯᐊᐳᕇᓴᒃᑯᓐᓄᑦ 

ᑭᓪᓕᒋᑎᑕᐅᔪᓄᑦ ᓄᓇᓕᐸᐅᔭᐃᑦ ᐃᖃᓗᓐᓄᑦ. 

 

5.  ᐊᑐᖅᑎᑕᐅᓂᐊᖅᑐᑦ ᒪᓕᒐᕋᓛᒥᑦ 

 

(1) ᓇᓗᓇᐃᔭᕐᓯᒪᓂᖏᑦ ᐱᕙᓪᓕᐅᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᕆᐊᖃᖅᐸᓂᐊᖅᑐᑦ 

ᓇᓗᓇᐃᕐᓯᒪᔪᑦ ᐅᐃᒍᖓᓂ 1 ᐆᒪ ᒪᓕᒐᕋᓛᑉ. 

(2) ᐊᓯᐊᒍᑦ ᑎᑎᕋᖅᑕᐅᓯᒪᖕᖏᒃᑯᑎᒃ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᕐᒥ, ᐃᓘᓐᓇᑎᒃ ᖃᓄᖅ 

ᐊᑐᖅᑕᐅᔾᔪᑎᖃᖅᑐᑦ ᓄᓇᒥᑦ, ᐅᕝᕙᓘᓐᓃᑦ ᐃᓪᓗᓕᐊᖑᔪᑦ ᒪᓕᒋᐊᖃᖅᐸᓂᐊᖅᑐᑦ 

ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᕆᐊᓕᓐᓂᑦ, ᐱᖃᓯᐅᔾᔭᐅᓗᑎᒃ ᐱᕙᓪᓕᐊᑎᑦᓯᓂᕐᒥᑦ 

ᓴᓇᔪᑦ ᓄᓇᖁᑎᐅᓯᓐᓇᖅᑐᓂ. 

 

6.  ᖃᖓᒃᑯᑦ ᐊᑭᓖᒋᐊᖃᖅᐸᓂᐊᕐᓂᖏᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᒥᑦ 

 

(1) ᓴᓇᔪᓄᑦ ᐊᑭᓕᐅᑎᐅᖁᔭᐅᔪᑦ ᓄᑖᓄᑦ ᓴᓇᔭᐅᔪᓄᑦ ᐋᖅᑭᑦᑕᐅᓯᒪᓂᐊᖅᑐᑦ ᐊᒻᒪ 

ᐊᑭᓕᖅᑕᐅᒋᐊᖃᖅᑐᑎᒃ ᐅᑯᐊ ᒪᓕᓪᓗᒋᑦ: 

 

ᐃ) ᓴᓇᔪᓐᓇᐅᑎᑦᓴᒥᑦ ᐴᕐᒥᑦᒥᑦ ᐱᑎᑕᐅᑉᐸᑕ ᐊᑐᖅᑕᐅᓗᓂ ᓯᑎᒃᑯᑦ ᓄᓇᖁᑎᓄᑦ  

ᑭᓪᓕᓕᐅᕈᑎ ᒪᓕᒐᕋᓛᖅ, ᓄᑖᓂᑦ ᓴᓇᒍᓐᓇᑎᑦᓯᔾᔪᑎᐅᔪᖅ ᒪᓕᑦᑐᒋᑦ 

ᓇᓗᓇᐃᔭᕐᓯᒪᔪᑦ ᐅᕙᓂ ᒪᓕᒐᕋᓛᕐᒥ, ᓇᒻᒥᓂᖃᖅᑎᐅᔪᖅ ᐊᑭᓖᒋᐊᖃᕐᓂᐊᖅᑐᖅ 

ᓴᓇᔾᔪᑎᑦᓴᓂᑦ ᐊᑭᓕᐅᑎᐅᒋᐊᓕᓐᓂᑦ ᓯᕗᓂᐊᒍᑦ ᐱᑎᑕᐅᓚᐅᖏᓂᕐᒥᓂ 

ᓴᓇᔪᓐᓇᐅᑎᑦᓴᒥᑦ ᐴᕐᒥᑦᒥᑦ; ᐅᕝᕙᓘᓐᓃᑦ 

 

ᐱ) ᑎᑎᕋᕐᓯᒪᒐᓗᐊᖅᑎᓪᓗᒋᑦ ᓈᓴᐅᑎᓕᓐᓂ 6(1), ᑲᑎᒪᔨᐅᔪᑦ, ᖃᖓᓚᐅᓱᖓᒃᑯᑦ, 

ᐊᒻᒪ ᖃᖓᑐᐃᓐᓇᒃᑯᑦ, ᐊᑎᓕᐅᖃᑕᐅᔪᓐᓇᐸᓐᓂᐊᖅᑐᑦ ᐊᖏᕈᑎᓂᑦ 

ᐊᑭᓖᓂᐊᓂᕐᒥᑦ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ ᐃᓚᖏᓐᓂᑦ ᓴᓇᔭᐅᓂᐊᖅᑐᓄᑦ 

ᐊᑭᓕᐅᑎᐅᖁᔭᐅᔪᑦ ᐊᑭᓕᖅᑕᐅᓂᐊᖅᑎᓪᓗᒋᑦ ᓯᕗᓂᐊᒍᑦ ᐅᕝᕙᓘᓐᓃᑦ ᑭᖑᓂᐊᒍᑦ 

ᐅᓪᓗᕐᓯᐅᑎᒍᑦ ᐊᑭᓕᖅᑕᐅᒋᐊᖃᕐᕕᖓᑕ. 

 

7.  ᐊᑭᓖᖏᑎᑕᐅᓂᖅ ᐊᑭᓕᕆᐊᓕᓐᓂᑦ 

 

(1) ᓴᓇᔭᐅᓂᐊᖅᑐᓄᑦ ᐊᑭᓕᐅᑎᐅᖁᔭᐅᔪᓂᑦ ᐊᑭᓖᒋᐊᑐᔾᔮᖏᑦᑐᑦ ᓄᓇᓕᓐᓄᑦ ᓄᓇᖁᑎᓂ 

ᓴᓇᔭᐅᓂᐊᖅᑐᓄᑦ ᐊᑭᓕᕆᐊᓖᑦ ᓴᓇᔭᐅᓂᐊᖅᑐᓄᑦ ᓇᓗᓇᐃᔭᕐᓯᒪᔪᓂᑦ ᐅᐃᒍᖓᓂ 2 ᐆᒪ 

ᒪᓕᒐᕋᓛᑉ ᓇᓗᓇᐃᕐᓯᒪᓪᓗᑎᒃ ᐱᖃᓯᐅᔾᔭᐅᓯᒪᔪᑦ ᓄᓇᒥ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᕆᐊᓕᓐᓂ. 

 

(2) ᑲᑎᒪᔨᐅᔪᑦ ᐃᓱᒪᑦᓴᕐᓯᐅᕈᑎᖃᕈᓐᓇᖅᑐᑦ ᐊᑭᓖᖏᑎᑦᓯᓂᕐᒥᑦ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ 

ᐃᓚᖏᓐᓂᑦ ᓴᓇᔭᐅᔪᓄᑦ ᐊᑭᓕᐅᑎᐅᒋᐊᓕᓐᓂᑦ ᓴᖅᑭᖅᑕᐅᓯᒪᔪᓂᑦ ᓯᑎᒃᑯᑎᒍᑦ 

ᓇᓗᓇᐃᕐᓯᒪᔪᒧᑦ ᓴᓇᔭᐅᔪᒧᑦ ᐅᑯᐊ ᐱᔾᔪᑎᐅᑎᓪᓗᒋᑦ: 

 

ᐃ) ᓇᒻᒥᓂᖃᖅᑎᐅᔪᖅ ᓇᓗᓇᐃᕐᓯᒪᓗᑎᒃ ᐊᔪᕐᓴᖅᑐᓕᕆᔨᐅᒍᑎᒃ ᐅᕝᕙᓘᓐᓃᑦ  

ᑲᑐᔾᔨᖃᑎᒌᖑᒍᑎᒃ ᑮᓇᐅᔭᓕᐅᖅᑎᐅᒐᑎᒃ ᒪᓕᑦᑐᒋᑦ ᑐᑭᓕᐅᕈᑎᐅᓯᒪᔪᑦ ᑲᓇᑕᒥ 

ᐃᓐᑲᒥᑖᒃᓯᓕᕆᓂᕐᒥᑦ ᐱᓕᕆᔨᐅᔪᑦ; ᐅᕝᕙᓘᓐᓃᑦ 

 

ᐱ) ᐊᓯᖏᓐᓂᑦ ᐱᔾᔪᑎᖃᕈᑎᒃ ᑲᑎᒪᔨᐅᔪᓄᑦ ᓈᒻᒪᒋᔭᐅᔪᓂᑦ. 

 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

(3) ᓇᒻᒥᓂᖃᖅᑎᐅᔪᖅ ᑎᑎᕋᕐᓗᓂ ᑐᑦᓯᕋᐅᑎᓕᐅᕈᓐᓇᖅᑐᖅ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᑲᒪᔨᒧᑦ ᐊᑭᓖᖏᑎᑕᐅᔪᒪᓐᓂᕈᓂ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ ᐃᓚᖏᓐᓂᑦ ᓴᓇᓂᕐᒧᑦ 

ᐊᑭᓕᐅᑎᐅᒋᐊᓕᓐᓂᑦ ᓴᖅᑭᖅᑕᐅᓯᒪᔪᓂᑦ ᓯᑎᒃᑯᓐᓂᑦ ᐱᔾᔪᑎᐅᓗᑎᒃ ᑎᑎᕋᕐᓯᒪᔪᑦ 7(2)-ᒥ. 

 

(4) ᖃᐅᔨᓴᓚᐅᕐᓗᑎᒃ ᑐᑦᓯᕌᖓᓂᑦ ᓇᒻᒥᓂᖃᖅᑎᐅᑉ, ᑲᑎᒪᔨᐅᔪᑦ ᐅᑯᓂᖓ ᐊᑐᕈᓐᓇᖅᑐᑦ: 

 

ᐃ) ᐊᖏᖅᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᖏᓪᓗᓂ ᑐᑦᓯᕌᖑᔪᑦ ᐊᑭᓖᖏᔾᔪᑎᐅᔪᒪᔪᖅ; 

ᐅᕝᕙᓘᓐᓃᑦ 

  

ᐱ) ᐊᓯᔾᔨᖅᑕᐅᓗᑎᒃ ᐊᑭᓕᐅᑎᐅᖁᔭᐅᓯᒪᔪᑦ ᐊᒥᓲᓂᖃᕐᓗᑎᒃ, ᐃᓱᒪᒋᔭᖏᑎᒍᑦ 

ᑲᑎᒪᔨᐅᔪᑦ, ᐃᓱᒪᑦᓴᕐᓯᐅᕈᑎᖃᓚᐅᖅᑎᓪᓗᒋᑦ ᐱᔾᔪᑎᐅᓯᒪᔪᓕᒫᓂᑦ 

ᐱᔾᔪᑎᖃᑦᓯᐊᕐᓂᖏᓐᓂᑦ ᐊᒻᒪ ᓈᒻᒪᓐᓂᖏᓐᓂᑦ. 

 

8.  ᓱᕋᐃᔭᐃᓂᕐᒥᑦ ᓴᓇᔭᐅᓯᒪᔪᒥᑦ ᐊᒻᒪ ᓴᓇᒃᑲᓐᓂᕐᕕᖃᕐᓂᐊᖅᑐᓄᑦ ᐅᑎᖅᑎᒐᑦᓴᑦ 

 

(1) ᓱᕋᐃᔭᖅᑕᐅᓂᐊᖅᑎᓪᓗᒍ ᐃᓘᓐᓇᓂ ᐃᓪᓗ ᐅᕝᕙᓘᓐᓃᑦ ᐃᓚᐃᓐᓇᖓ: 

 

ᐃ) ᓴᓇᔭᐅᓂᐊᖅᑐᓄᑦ ᐊᑭᓕᐅᑎᐅᒋᐊᓕᒃᑯᑦ ᐅᑎᖅᑎᑦᓯᔪᓐᓇᕋᔭᖅᑐᑦ, ᓴᓇᔪᓐᓇᐅᑎᑦᓴᖅ 

ᐴᕐᒥᑦ ᑐᓂᔭᐅᓯᒪᑎᓪᓗᒍ ᑖᑦᓱᒧᖓᑦᓴᐃᓐᓇᖅ ᓄᓇᖁᑎᒧᑦ ᐃᓗᖏᓐᓂ ᐊᕐᕌᒍᐃᑦ 

ᐱᖓᓱᑦ (3) ᓱᕋᐃᔭᐃᔪᓐᓇᐅᑎᒥᑦ ᐴᕐᒥᑦᑖᖅᑎᑕᐅᓚᐅᖅᑎᓪᓗᒍ; ᐊᒻᒪ 

 

ᐱ) ᓴᓇᕕᐅᔪᖅ ᐅᕝᕙᓘᓐᓃᑦ ᓴᓇᕕᐅᒃᑲᓂᖅᑐᖅ ᐃᓚᖃᖅᐸᑕ ᓱᕋᐃᔭᐃᓂᕐᒥᑦ ᐊᒻᒪ 

ᑭᖑᕝᕖᓂᕐᒥᑦ ᐃᓪᓗᒥᑦ ᐅᕝᕙᓘᓐᓃᑦ ᓇᑉᐸᖅᑕᐅᓯᒪᔪᒥᑦ, ᐅᕝᕙᓘᓐᓃᑦ ᐊᓯᐊᒍᑦ 

ᐊᑐᖅᑕᐅᓂᐊᓕᖅᑎᓪᓗᒍ ᐊᑐᖅᑕᐅᔾᔪᑎᐅᓚᐅᖅᑑᑉ, ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᓕᓐᓂᑦ ᐅᑎᖅᑎᑦᓯᕕᐅᔪᓐᓇᖅᑐᑦ ᐊᔾᔨᖏᓐᓂᑦ ᐅᑯᐊ: 

i) ᐊᒥᓲᓂᖏᒍᑦ ᓇᔪᒐᐃᑦ ᓱᕋᐃᔭᖅᑕᐅᔪᑦ / ᐊᓯᔾᔨᖅᑕᐅᔪᑦ ᑲᑎᓪᓗᒋᑦ ᐊᑕᐅᓯᕐᒧᑦ 

ᐊᑭᓕᐅᑎᐅᔪᑦᓴᑦ ᓇᔪᒐᕐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᓕᓐᓄᑦ; ᐊᒻᒪ/ᐅᕝᕙᓘᓐᓃᑦ 

 

ii) ᓇᑎᓕᒫᖓᑕ ᐊᖏᓂᖓᓄᑦ ᐃᓪᓘᑉ ᓱᕋᐃᔭᖅᑕᐅᔫᑉ / ᐊᓯᔾᔨᖅᑕᐅᔫᑉ ᑲᑎᓪᓗᒋᑦ 

ᐊᑕᐅᓯᕐᒧᑦ ᐊᑭᓕᐅᑎᐅᔪᑦᓴᑦ ᓇᔪᒐᕐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᓕᓐᓄᑦ. 

(2) ᐅᑎᖅᑎᑕᐅᓂᐊᖅᑐᑦ, ᖃᖓᑐᐃᓐᓇᒃᑯᑦ, ᐅᖓᑖᓃᒋᐊᖃᖕᖏᓯᐊᖅᑐᑦ ᐱᕙᓪᓕᐊᑎᑦᓯᓂᕐᒥᑦ 

ᓴᓇᓂᒃᑯᑦ ᐊᑭᓕᐅᑎᐅᓯᒪᔪᓂᑦ ᐊᑭᓕᖅᑕᐅᒋᐊᖃᕋᔭᖅᑐᓂᑦ, ᐊᒻᒪ ᐅᑎᖅᑎᑦᓯᕕᐅᔪᓐᓇᖏᑦᑐᑦ 

ᓄᓇᖁᑎᐅᓯᓐᓇᖅᑐᖅ ᐊᑭᓕᐅᑎᐅᒋᐊᖃᕐᓂᖏᒃᑯᓂ ᒪᓕᑦᑐᒍ ᐅᓇ ᒪᓕᒐᕋᓛᖅ. 

9.  ᓴᓇᕕᖃᕐᕕᓐᓂ ᐊᑐᖅᑕᐅᓂᐊᖅᑐᓂᑦ ᒥᑭᓪᓕᒋᐊᕈᑎᐅᔪᑦ 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

(1) ᓄᑖᓂᑦ ᓴᓇᕕᓐᓂ ᓴᓇᔭᐅᔪᑦ ᐃᓱᒪᒋᔭᐅᓕᕐᓂᕈᑎᒃ ᓱᓇᒃᑯᑖᒃᑯᕕᐅᓂᖏᓐᓂᑦ ᐅᕝᕙᓘᓐᓃᑦ 

ᐅᕐᓱᐊᓗᖃᐅᑎᐅᓂᖏᓐᓂᑦ, ᒪᓕᑦᑐᒋᑦ ᑎᑎᕋᕐᓯᒪᔪᑦ 9(3) ᐅᕙᓂ ᒪᓕᒐᕋᓛᕐᒥ, ᐊᒥᓲᓂᖏᑦ 

ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᒋᐊᓖᑦ ᐊᑭᑭᓪᓕᒋᐊᖅᑕᐅᓂᐊᖅᑐᑦ 50 ᐳᓴᓂᑦ 

ᐊᕝᕙᖏᓐᓂᑦ ᑲᑎᑦᑐᒋᑦ ᐊᑭᓕᐅᑎᐅᒋᐊᓖᑦ. 

 

(2) ᓴᓇᕕᐅᓯᓐᓇᖅᑐᖅ ᐊᑐᖅᑕᐅᕙᑦᑐᖅ ᐅᕝᕙᓘᓐᓃᑦ ᐃᓪᓗᐃᑦ ᓴᓇᕕᑦᓴᐃᑦ ᓴᓇᔭᐅᓂᐊᕈᑎᒃ, 

ᐊᒥᓲᓂᖏᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᒋᐊᓖᑦ ᐱᑕᖃᔾᔮᖏᑦᑐᑦ ᑲᑎᑦᑐᒍ 

ᐊᖏᓪᓕᒋᐊᕈᑎᐅᔪᖅ ᓇᑎᖓ ᐅᖓᑖᓃᖕᖏᑐᐊᖅᐸᑦ ᐊᕝᕙᖓᑕ 50 ᐳᓴᖓᑕ ᓇᑎᐅᑉ, 

ᐅᑯᐊ ᒪᓕᒋᐊᓖᑦ ᒪᓕᑦᑕᐅᓗᑎᒃ: 

 

ᐃ) ᑕᒪᒃᑮᒃ ᐊᖏᓪᓕᒋᐊᖅᑕᐅᔫᒃ ᐊᒻᒪ ᐃᓪᓗᓕᐊᖑᓯᒪᑦᓴᐅᑎᒋᔪᖅ ᓴᓇᕕᒃ ᐃᓂᖃᕈᑎᒃ 

ᐊᒻᒪ ᓴᓇᓯᒪᒍᑎᒃ ᓴᓂᓕᕇᑦᓯᐊᓂ ᓄᓇᒥ ᓇᒻᒥᓂᕆᔭᐅᔪᓂ ᐅᕝᕙᓘᓐᓃᑦ 

ᐊᑐᖅᑐᐊᖅᑕᐅᔪᓂ ᑖᑦᓱᒧᖓᑦᓴᐃᓐᓇᖅ ᓇᒻᒥᓂᓕᒻᒧᑦ; ᐊᒻᒪ 

 

ᐱ) ᐊᑭᓖᖏᔾᔪᑎᐅᔪᓐᓇᖅᑐᖅ ᐊᑐᖅᑕᐅᔪᓐᓇᖅᑐᖅ ᑭᓯᐊᓂ ᐊᖏᓪᓕᒋᐊᖅᑕᐅᔪᓄᑦ 

ᐃᓪᓗᓕᐊᖑᓯᒪᓯᓐᓇᖅᑐᓄᑦ ᓴᓇᕕᓐᓄᑦ ᑎᑭᒍᓐᓇᖅᑐᑦ ᐊᖏᓛᖏᓐᓄᑦ ᓄᐊᑕᐅᓯᒪᔪᑦ 

50 ᐳᓴᖓᓄᑦ ᓇᑎᖓᑕ ᐊᕙᑎᓕᒫᖏᑕ ᐃᓪᓗᓕᐅᖑᓯᒪᓯᓐᓇᖅᑐᓄᑦ ᓴᓇᕕᓐᓄᑦ. 

 

(3) ᐊᑐᖅᑕᐅᔪᖅ ᓇᓗᓇᐃᕐᓯᔾᔪᑎᐅᒐᓗᐊᖅᑎᓪᓗᒍ ᓴᓇᕕᐅᓂᕐᒥᑦ ᐊᑐᖅᑕᐅᓂᖓᓂᑦ, 

ᓇᓗᓇᐃᖅᑕᐅᔭᕆᐊᖃᕐᓂᐊᖅᑐᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨᒧᑦ ᖃᐅᔨᓴᓚᐅᕐᓗᓂ 

ᓯᑎᒃᑯᑦ ᓄᓇᖁᑎᓄᑦ ᑭᓪᓕᓕᐅᕈᑎ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ. 

 

10.  ᓱᕋᐃᔭᐃᓂᖅ ᐅᕝᕙᓘᓐᓃᑦ ᓅᑦᓯᓂᖅ ᐃᓪᓗᒋᔭᐅᑲᐃᓐᓇᕐᓯᒪᔪᓂᑦ 

 

(1) ᒪᓕᒐᑎᒍᑦ ᐃᓪᓗᓕᐊᖑᓯᒪᑲᐃᓐᓇᕐᓯᒪᔪᒥᑦ ᐅᕝᕙᓘᓐᓃᑦ ᓇᑉᐸᖅᑕᐅᓯᒪᑲᐃᓐᓇᕐᓯᒪᔪᒥᑦ 

ᓱᕋᐃᔭᐃᔪᖃᖅᐸᑦ ᐅᕝᕙᓘᓐᓃᑦ ᓅᑦᓯᔪᖃᖅᐸᑦ ᐃᓘᓐᓇᖓᓂᑦ ᓄᓇᒥᑦ ᐃᓂᒋᔭᖓᓂᑦ 

ᐃᓗᖏᓐᓂ ᑕᖅᑮᑦ 24 ᐅᓪᓗᖓᓂᑦ ᓴᓇᔪᓐᓇᐅᑎᑦᓴᖅᑖᓚᐅᖅᑎᓪᓗᒍ, ᐊᑭᓕᕆᐊᓖᑦ 

ᐃᓘᓐᓇᖏᓐᓄᑦ ᐃᓚᐃᓐᓇᖏᓐᓄᓘᓐᓃᑦ ᓴᓇᔪᓐᓇᐅᑎᓄᑦ ᐊᑭᓕᕆᐊᓖᑦ ᒪᓕᑦᑐᒍ ᐅᓇ 

ᒪᓕᒐᕋᓛᖅ ᐅᑎᖅᑎᑕᐅᕙᓐᓂᐊᖅᑐᑦ ᑎᑎᖅᑲᑎᒍᑦ ᑐᑦᓯᕋᓚᐅᖅᑎᓪᓗᒍ ᓇᒻᒥᓂᖃᖅᑎᐅᔪᖅ. 

 

(2) ᑐᑦᓯᕋᐅᑎᐅᔪᑦ ᓇᒻᒥᓂᖃᖅᑎᒥᑦ ᐅᑎᖅᑎᑦᓯᕕᐅᔪᒪᓪᓗᓂ ᓴᓇᔪᓐᓇᐅᑎᒥᓄᑦ 

ᐊᑭᓕᓚᐅᖅᑕᒥᓂᒃ, ᐊᖏᖅᑕᐅᑎᓪᓗᒍ, ᐃᓱᒪᒋᔭᐅᓂᐊᖅᑐᖅ ᐱᓇᓱᐊᕈᑎᐅᓂᖓᓄᑦ 

ᐊᑭᓕᐅᑎᐅᔪᓐᓇᖅᑐᓂᑦ ᒪᓕᑦᑐᒍ ᐅᓪᓗᕐᓯᐅᑦ ᑐᑦᓯᕋᐅᑎ ᐱᔭᐅᕕᒋᔭᖓ ᐱᕙᓪᓕᐊᑎᑦᓯᓂᕐᒥᑦ 

ᓴᓇᓂᒃᑯᑦ ᑲᒪᔨᒧᑦ ᐱᔾᔪᑎᐅᓗᓂ ᐅᓇ ᒪᓕᒐᕋᓛᖅ. 

 

11. ᐊᑐᕈᓐᓃᑎᑦᓯᓂᖅ ᐅᕝᕙᓘᓐᓃᑦ ᖁᔭᓈᕐᓯᓂᖅ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐴᕐᒥᑦᒥᑦ  

    ᓴᓇᔪᓐᓇᐅᑎᑦᓴᒥᑦ  

 

(1) ᖃᖓᑐᐃᓐᓇᒃᑯᑦ ᓴᓇᔪᓐᓇᐅᑎᑦᓴᒥᑦ ᐴᕐᒥᑦᒥᑦ ᕿᒪᑦᑕᐅᑐᐃᓐᓇᑎᓪᓗᒍ, ᐊᑐᕈᓐᓃᑎᑕᐅᑎᓪᓗᒍ 

ᐅᕝᕙᓘᓐᓃᑦ ᐅᑎᖅᑎᑕᐅᔪᖃᖅᑎᓪᓗᒍ ᓯᕗᓂᐊᒍᑦ, ᐅᕝᕙᓘᓐᓃᑦ ᓴᓇᔭᐅᕙᓪᓕᐊᓕᖅᑎᓪᓗᒍ, 

ᐊᑭᓕᐅᑎᒥᓂᐅᔪᑦ ᐃᓘᓐᓇᖓᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ ᐱᕙᓪᓕᐊᑎᑦᓯᔾᔪᑎᓄᑦ 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

ᐊᑭᓕᐅᑎᐅᒋᐊᓖᑦ ᒪᓕᑦᑐᒍ ᐅᓇ ᒪᓕᒐᕋᓛᖅ ᐅᑎᖅᑎᑕᐅᔪᓐᓂᐊᖅᑐᑦ ᑎᑎᖅᑲᑎᒍᑦ 

ᑐᑦᓯᕋᓚᐅᖅᑎᓪᓗᒍ ᓇᒻᒥᓂᖃᖅᑎᐅᔪᖅ. 

 

(2) ᑐᑦᓯᕋᐅᑎᐅᔪᑦ ᓇᒻᒥᓂᖃᖅᑎᒥᑦ ᐅᑎᖅᑎᑦᓯᖁᔨᓪᓗᓂ ᐱᕙᓪᓕᐊᑎᑦᓯᔾᔪᑎᓄᑦ 

ᐊᑭᓕᐅᑎᐅᓯᒪᔪᓂᑦ, ᐊᖏᖅᑕᐅᑉᐸᑦ, ᐃᓱᒪᒋᔭᐅᓂᐊᖅᑐᑦ ᐱᓇᓱᐊᕈᑎᐅᓯᒪᓂᖏᓐᓂᑦ ᐊᒻᒪ 

ᒪᓕᒋᐊᖃᕐᓂᖏᓐᓂᑦ ᑎᑎᕋᕐᓯᒪᔪᓂᑦ ᓈᓴᐅᑎᓕᓐᓂ 17 ᐅᕙᓂ ᒪᓕᒐᕋᓛᕐᒥ. 

 

 

 

 

 

 

 

 

ᐃᓚᖏᑦ  IV  

ᐱᕈᖅᐸᓪᓕᐊᓂᕐᒨᖓᔪᓂᑦ ᓴᓂᕐᕙᐃᔭᖅᑕᐅᔪᑦ ᑮᓇᐅᔭᐃᑦ ᓱᓇᓄᑦ ᐱᓕᕆᔾᔪᑎᑦᓴᑦ 

 

12.  ᓴᓂᕐᕙᐃᔭᖅᑕᐅᔪᑦ ᑮᓇᐅᔭᐃᑦ ᓱᓇᓄᑦ ᐱᓕᕆᔾᔪᑎᑦᓴᑦ 

  

(1) ᐊᑐᓃᓕᖓᓯᒪᔪᓂᑦ ᐱᕈᖅᐸᓪᓕᐊᓂᕐᒨᖓᔪᓂᑦ ᑮᓇᐅᔭᓂᑦ ᓴᓂᕐᕙᐃᔭᐃᕕᑦᓴᒥᑦ ᐋᖅᑮᕗᑦ 

ᐱᓕᕆᐊᑦᓴᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᐅᐃᒍᖓᓂ 2 ᐆᒪ ᒪᓕᒐᕋᓛᑉ ᓴᓂᕐᕙᐃᔭᕐᓯᒪᔪᓂᑦ 

ᑮᓇᐅᔭᓂᑦ ᓱᓇᓄᑦ ᐱᓕᕆᔾᔪᑎᑦᓴᓂᑦ ᒫᓐᓇᐅᔪᖅ ᐱᑕᖃᖕᖏᑦᑐᓂᑦ. 

 

(2) ᓯᑎᒃᑯᑦ ᐊᑐᕈᓐᓇᓂᐊᖅᑐᑦ ᑮᓇᐅᔭᓂᑦ ᐱᔭᐅᓯᒪᔪᓂᑦ ᐱᓕᕆᐊᑦᓴᓄᑦ ᓇᓗᓇᐃᔭᕐᓯᒪᔪᓄᑦ 

ᐅᐃᖑᖓᓂ 2, ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᑐᓄᑦ ᐱᕈᖅᐸᓪᓕᐊᓂᕐᒧᑦ ᓄᓇᓕᑎᒍᑦ 

ᐊᑦᑐᐊᔪᓂᑦ ᒪᓕᓪᓗᒋᑦ ᐊᖏᖅᑕᐅᓯᒪᓂᖏᑦ ᑲᑎᒪᔨᐅᔪᓄᑦ. 

 

13.  ᐃᓗᓕᑦᓴᖏᑦ ᓴᓂᕐᕙᐃᔭᖅᑕᐅᔪᑦ ᑮᓇᐅᔭᐃᑦ ᓱᓇᓄᑦ ᐱᓕᕆᔾᔪᑎᑦᓴᑦ 

 

(1) ᑮᓇᐅᔭᐃᑦ ᓴᓂᕐᕙᑦᑕᐅᔪᑦ ᐱᕈᖅᐸᓪᓕᐊᓂᕐᒨᖓᔪᓄᑦ ᓴᓂᕐᕙᐃᔭᖅᑕᐅᔪᑦ ᑮᓇᐅᔭᐃᑦ ᓱᓇᓄᑦ 

ᐱᓕᕆᔾᔪᑎᑦᓴᑦ ᐅᑯᓂᖓ ᐱᖃᓯᐅᔾᔨᔪᓐᓇᖅᑐᑦ: 

 

ᐃ) ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᓂᑦ ᐊᑭᓕᐅᑎᐅᓗᑎᒃ ᓯᑎᒃᑯᓐᓄᑦ; 

 

ᐱ) ᕿᑐᕐᖏᐅᕈᑎᓂᑦ ᑮᓇᐅᔭᓕᐊᖑᔪᑦ ᑮᓇᐅᔭᐃᔭᐅᑎᓂᑦ ᐱᓯᒪᔪᑦ ᐴᖅᑕᐅᔪᑦ 

ᓴᓂᕐᕙᐃᔭᐃᕕᒻᒧᑦ ᐱᕈᖅᐸᓪᓕᐊᓂᕐᒨᖓᔪᓄᑦ ᓴᓂᕐᕙᑦᑕᐅᕙᓪᓗᑎᒃ; ᐊᒻᒪ 

 

ᑎ) ᐃᑲᔫᓯᐊᖑᕙᑦᑐᑦ ᐅᕝᕙᓘᓐᓃᑦ ᐴᖅᑕᐅᔪᑦ ᓴᓂᕐᕙᐃᔭᐃᕕᖓᓄᑦ ᓯᑎᒃᑯᑦ ᒪᓕᓪᓗᑎᒃ 

ᑎᑎᕋᕐᓯᒪᔪᓂᑦ ᐊᒻᒪ ᒪᓕᒋᐊᓕᓐᓂᑦ ᓯᑎᒃᑯᓐᓄᑦ ᐊᑑᑎᖃᕐᓂᕐᓴᐅᒐᔭᕐᔪᕆᔭᖏᒍᑦ ᐊᒻᒪ 

ᐊᑲᐅᓈᕈᑎᐅᓂᖏᑎᒍᑦ ᑮᓇᐅᔭᐃᑦ ᐅᕝᕙᓘᓐᓃᑦ ᓯᑎᒃᑯᑦ. 

 

14.  ᓴᓂᕐᕙᐃᔭᐃᓂᖅ ᐊᑭᓕᐅᑎᐅᒋᐊᓕᓐᓂᑦ ᓴᓂᕐᕙᐃᔭᖅᑕᐅᔪᓄᑦ ᑮᓇᐅᔭᓄᑦ 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

(1) ᐊᑐᓂ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᓯᒪᔪᑦ ᓯᑎᒃᑯᓐᓄᑦ ᐴᖅᑕᐅᕙᓐᓂᐊᖅᑐᑦ 

ᓈᒻᒪᑦᑐᓄᑦ ᐱᕈᖅᐸᓪᓕᐊᓂᕐᒨᖓᔪᓄᑦ ᓴᓂᕐᕙᐃᔭᖅᑕᐅᔪᓄᑦ ᑮᓇᐅᔭᓄᑦ. 

 

15.  ᑎᑎᕋᕐᓯᒪᔪᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᖏᕈᑎᓂ 

 

(1) ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᖏᕈᑎᓕᐅᕆᐊᖃᖅᐸᑕ ᒪᓕᑦᑐᒋᑦ ᓈᓴᐅᑎᓖᑦ 37-ᒥᑦ 

ᐸᕐᓇᐅᑎᓕᕆᓂᕐᒧᑦ ᐱᖁᔭᕐᒥ, ᒪᓕᑦᑐᒋᑦ ᑎᑎᕋᕐᓯᒪᓂᖏᒍᑦ ᐊᓯᔾᔨᕐᓯᒪᔪᑦ, ᐃᓚᒋᔭᐅᓗᓂ 

ᐊᖏᖅᑕᐅᔾᔪᑎᖏᓐᓄᑦ ᓴᓇᔪᓐᓇᐅᑎᑦᓴᐅᑉ ᐴᕐᒥᑦ, ᐊᖏᕈᑎᐅᔪᖅ ᐅᑯᓂᖓ 

ᐱᖃᓯᐅᑎᓯᒪᒋᐊᓕᒃ ᐱᓕᕆᔾᔪᑎᑦᓴᓂᑦ ᓇᓗᓇᐃᔭᕐᓯᒪᓗᒋᑦ: 

 

ᐃ) ᐊᒥᓲᓂᖏᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᓯᒪᔪᑦ ᐊᑭᓕᕆᐊᓖᑦ; 

 

ᐱ) ᖃᖓᒃᑯᑦ ᐊᑭᓖᒋᐊᖃᕐᒪᖔᖅ ᐅᕝᕙᓘᓐᓃᑦ ᐊᑭᓖᖃᑦᑕᕆᐊᖃᕐᒪᖔᖅ; ᐊᒻᒪ 

 

ᑎ) ᑐᓂᔭᐅᓂᖏᑦ ᐊᒻᒪ ᐊᒥᓲᓂᖏᑦ ᐅᑎᖅᑎᑦᓯᔾᔪᑎᐅᔪᑦ, ᐊᑐᖅᐸᑕ. 

 

16.  ᐅᑎᖅᑎᑦᓯᔾᔪᑎᐅᔪᑦ ᐅᕝᕙᓘᓐᓃᑦ ᐱᓇᓱᐊᖅᑕᐅᔪᑦ ᓴᓇᔾᔪᑎᑦᓴᓄᑦ ᐊᑭᓕᕆᐊᓕᓐᓂᑦ  

ᐃᓚᒋᐊᓕᓐᓂᑦ ᐱᓕᕆᔾᔪᑎᑦᓴᓂᑦ 

 

(1) ᓴᓇᓂᐊᖅᑐᖅ ᓴᓇᓂᐊᕈᓂ ᒪᑭᒪᔾᔪᑎᑦᓴᒥᑦ ᐱᓕᕆᕝᕕᒻᒥᑦ ᐃᓚᒋᐊᕈᑎᐅᒋᐊᖃᖅᑐᓂᑦ 

ᐱᓕᕆᔾᔪᑎᓂᑦ ᐱᔨᑦᓯᕋᐅᑎᑦᓴᓂᑦ ᓄᓇᓂᑦ ᐊᓯᖏᓐᓂᑦ ᓴᓇᔫᑉ ᓄᓇᖏᓐᓂᑦ, ᐊᑭᓕᕆᐊᓖᑦ 

ᓴᓇᔭᐅᔪᓄᑦ ᓴᓇᔫᑉ ᐊᑭᓕᕆᐊᖃᕐᓂᐊᖅᑕᖏᑦ ᐅᑯᐊ ᒪᓕᓪᓗᒋᑦ: 

 

ᐃ) ᓴᓇᒋᐊᓚᐅᖏᓐᓂᖓᓂ, ᓴᓇᓂᐊᖅᑐᖅ ᐊᖏᕈᑎᓕᐅᕐᓯᒪᒋᐊᖃᕐᓂᐊᖅᑐᖅ ᓯᑎᒃᑯᓐᓂᑦ 

ᓇᓗᓇᐃᔭᕐᓯᒪᓗᒋᑦ ᓴᓇᔭᐅᓂᐊᖅᑐᑦ, ᖃᓄᑎᒋ ᓴᓇᔭᐅᓂᐊᕐᓂᖓ ᐊᒻᒪ 

ᐊᑭᓕᕆᐊᖃᕐᓂᐊᖅᑐᑦ ᐊᑦᑐᐊᔪᑦ ᐃᓚᓯᔾᔪᑎᐅᔪᓄᑦ, ᐊᒻᒪ ᐅᑎᖅᑎᑦᓯᔾᔪᑎᓄᑦ 

ᐊᑭᓕᐅᑎᒥᓂᕐᓂᒃ ᐅᐸᓗᖓᐃᔭᐃᑎᐅᔪᖅ; 

 

ᐱ) ᐅᑎᖅᑎᑦᓯᔾᔪᑎᓄᑦ ᐅᐸᓗᖓᐃᔭᐅᑎᐅᔪᖅ ᐱᓇᓱᐊᕈᑎᐅᓂᐊᕈᓂ, ᓴᓇᓂᐊᖅᑐᖅ 

ᐱᓇᓱᐊᕈᑎᑦᓴᒥᑦ ᑐᓂᓯᔪᓐᓇᖅᑐᖅ ᓯᑎᒃᑯᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨᒧᑦ 

ᐊᑭᓕᐅᑎᑦᓴᓂᑦ ᐱᔭᐅᒐᔭᖅᑐᓂᑦ ᐱᕈᖅᐸᓪᓕᐊᓂᕐᒨᖓᔪᓂᑦ ᓴᓂᕐᕙᐃᔭᖅᑕᐅᔪᓂᑦ 

ᑐᕌᖓᓂᐊᖅᑐᓂᑦ ᐃᓚᒋᐊᕈᑎᐅᔪᓄᑦ ᐱᓕᕆᔾᔪᑎᒍᑦ; 

 

ᑎ) ᐅᑎᖅᑎᑦᓯᔾᔪᑎᓄᑦ ᐅᐸᓗᖓᐃᔭᐅᑎᐅᔪᖅ ᐊᑭᓕᐅᑎᒥᓂᒃᑯᑦ ᐊᒥᓲᓗᐊᕈᑎᐅᓐᓂᖅᐸᑕ, 

ᐊᒥᓲᓗᐊᕈᑎᐅᓯᒪᔪᑦ ᑐᓂᔭᐅᔪᓐᓇᖅᑐᑦ ᓴᓇᔨᒧᑦ ᒪᓕᓪᓗᒋᑦ ᐊᑭᓕᐅᑎᐅᒋᐊᓖᑦ 

ᐊᒥᓲᓂᖏᑦ ᐱᔭᐅᓯᒪᓗᑎᒃ ᐅᓪᓗᖓᓂᑦ ᐊᒥᓲᓗᐊᕈᑎᐅᓯᒪᔪᑦ ᓇᓗᓇᐃᓚᐅᖅᑎᓪᓗᒋᑦ 

ᑕᑯᓐᓇᖅᑕᐅᓗᑎᒃ ᐊᑭᓕᐅᑎᐅᓯᒪᔪᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᖃᕐᓯᒪᔪᑦ ᐱᔭᐅᓯᒪᓗᑎᒃ ᐅᓪᓗᖓᓂᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᓕᐅᔪᑦ ᐊᑭᓕᖅᑕᐅᒋᐊᖃᓕᖅᑎᓪᓗᒋᑦ; 

 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

ᑭ) ᐱᔾᔪᑎᒋᓪᓗᒋᑦ ᐱᓕᕆᐊᖑᓂᐊᖅᑐᑦ ᐃᓗᐊᓂ ᓄᓇᖁᑎᖓᓂ ᓴᓇᓂᐊᖅᑑᑉ, ᑲᑎᑦᑐᒋᑦ 

ᐊᑭᓕᕆᐊᓖᑦ ᐊᑭᓕᖅᑕᐅᓂᐊᖅᑐᑦ ᐊᔾᔨᒌᓂᑦ ᐊᑭᓕᐅᑎᐅᓯᒪᔪᑦ ᐱᓕᕆᐊᑦᓴᓄᑦ 

ᐲᖅᑕᐅᓯᒪᓕᖅᑎᓪᓗᒋᑦ ᑲᑎᑦᓯᒪᔪᓂᑦ ᐊᑭᓕᐅᑎᐅᔭᕆᐊᓕᓐᓂᑦ; ᐊᒻᒪ 

 

ᒋ) ᓄᓇᒥ ᐱᓕᕆᐊᖑᓂᐊᖅᑐᑦ ᓯᓚᑖᓃᑦᑐᓂ ᓄᓇᖁᑎᖏᑕ ᓴᓇᔫᑉ, ᑲᑎᑦᑐᒋᑦ 

ᐊᑭᓕᕆᐊᓖᑦ ᐊᑭᓕᖅᑕᐅᓂᐊᖅᑐᑦ ᐊᔾᔨᒌᓂᑦ ᐊᑐᐃᓐᓇᕈᐃᓚᐅᖅᑎᓪᓗᒋᑦ ᓄᓇᒥᑦ 

ᐱᔨᑦᓯᕋᕈᑎᐅᔪᓂᑦ ᐊᓯᖏᓐᓄᑦ ᐱᔨᑦᓯᕋᕈᑎᒋᔭᖏᑕ ᓴᓇᔫᑉ. 

 

17.  ᐅᐸᓗᖓᐃᔭᐃᓂᖅ ᐱᓇᓱᐊᕈᑎᐅᔪᓂᑦ ᑮᓇᐅᔭᓂᑦ 

 

(1) ᐱᓇᓱᐊᕈᑎᐅᔪᑦ ᐱᔭᐅᔪᑦ ᓯᑎᒃᑯᓐᓄᑦ ᐱᔪᓐᓇᕈᑎᐅᒍᑎᒃ ᐊᖏᖅᑕᐅᔾᔪᑎᑦᓴᒥᑦ 

ᐊᑭᓕᐅᑎᑦᓴᓂᑦ ᐅᐸᓗᖓᐃᔭᖅᑕᐅᑦᓴᐅᑎᒋᓂᐊᖅᑐᑦ ᐊᔪᕐᓇᖏᓐᓂᖏᒍᑦ ᐅᑯᐊ 

ᒪᓕᑦᑕᐅᓗᑎᒃ: 

 

ᐃ) ᓯᑎᒃᑯᑦ ᐊᖏᕆᐊᓖᑦ ᐊᒥᓲᓂᖏᓐᓂᑦ ᐊᑭᓕᐅᑎᐅᔪᓐᓇᖅᑐᑦ ᓯᑎᒃᑯᑦ 

ᐱᕈᖅᐸᓪᓕᐊᓂᕐᒧᑦ ᑐᕌᖓᔪᓂᑦ ᓴᓂᕐᕙᐃᔭᖅᑕᐅᕙᓪᓕᐊᔪᓂᑦ ᑮᓇᐅᔭᓂᑦ ᐊᒻᒪ 

ᐱᓇᓱᐊᕈᑎᐅᔪᖅ, ᐊᖏᖅᑕᐅᒍᓂ, ᐊᑭᓕᖅᑕᐅᔪᓐᓇᖅᑎᑕᐅᔪᑦ; 

 

ᐱ) ᐱᓇᓱᐊᕈᑎᐅᔪᖅ ᐊᑭᓕᖅᑕᐅᔪᓐᓇᖅᑐᖅ ᑭᓯᐊᓂ ᒪᓕᓪᓗᑎᒃ ᐅᓪᓗᕐᓯᐅᑎᒥᑦ 

ᐱᔭᐅᓚᐅᖅᑎᓪᓗᒍ ᓯᑎᒃᑯᓐᓄᑦ ᐃᓚᒋᔭᐅᔪᑦ ᐊᓯᖏᓐᓄᑦ ᐱᓇᓱᐊᕈᑎᐅᓯᒪᔪᓄᑦ 

ᐊᑭᓕᐅᑎᐅᔪᓐᓇᖅᑐᓄᑦ ᐊᒻᒪ ᐊᑭᓕᖅᑕᐅᓯᒪᖕᖏᑦᑐᓂᑦ; 

 

ᑎ) ᐊᒥᐊᒃᑯᖏᑦ ᐱᕈᖅᐸᓪᓕᐊᓂᕐᒧᑦ ᑐᕌᖓᔪᑦ ᓴᓂᕐᕙᐃᔭᖅᑕᐅᕙᓪᓕᐊᔪᑦ ᑮᓇᐅᔭᐃᑦ 

ᐱᓇᓱᐊᕈᑎᐅᔪᖅ ᐊᑭᓕᖅᑕᐅᔪᓐᓇᖅᑐᖅ ᐊᔾᔨᖃᕈᓂ ᐅᕝᕙᓘᓐᓃᑦ ᐊᖏᓂᕐᓴᐅᒍᑎᒃ 

ᐱᓇᓱᐊᖅᑕᐅᔪᓂᑦ, ᐱᓇᓱᐊᖅᑕᐅᓯᒪᔪᖅ ᓈᔭᐅᓗᓂ ᐊᑭᓕᖅᑕᐅᓂᐊᖅᑐᖅ; 

 

ᑭ) ᐱᓇᓱᐊᖅᑕᐅᔪᓄᑦ ᐊᑭᓕᖅᑕᐅᔪᓐᓇᖅᑐᓄᑦ ᑐᖔᓃᑦᑐᓄᑦ $5,000, ᐊᒥᐊᒃᑯᖏᑦ 

ᐱᕈᖅᐸᓪᓕᐊᓂᕐᒧᑦ ᑐᕌᖓᔪᑦ ᓴᓂᕐᕙᐃᔭᖅᑕᐅᕙᓪᓕᐊᔪᑦ ᑮᓇᐅᔭᐃᑦ ᐱᓇᓱᐊᖅᑕᐅᔫᑉ 

ᐊᑭᓕᖅᑕᐅᔪᓐᓇᖅᑑᑉ ᒥᑭᓂᖅᓴᐅᑉᐸᑕ ᐱᓇᓱᐊᖅᑕᐅᔪᓂᑦ, ᐊᑭᓕᖅᑕᐅᓂᐊᖅᑐᑦ 

ᑭᓯᐊᓂ ᑮᓇᐅᔭᐃᑦ ᓈᒻᒪᑦᓯᓯᒪᓕᖅᑎᓪᓗᒋᑦ ᓄᐊᑕᐅᓯᒪᔪᑦ ᐱᕈᖅᐸᓪᓕᐊᓂᕐᒧᑦ ᑐᕌᖓᔪᑦ 

ᓴᓂᕐᕙᐃᔭᖅᑕᐅᕙᓪᓕᐊᔪᑦ ᑮᓇᐅᔭᓃᑦᑐᑦ ᐱᓇᓱᐊᖅᑕᐅᔪᖅ ᓈᔭᐅᓗᓂ 

ᐊᑭᓕᖅᑕᐅᔪᓐᓇᖅᑐᖅ; 

 

ᒋ) ᐱᓇᓱᐊᖅᑕᐅᓯᒪᔪᖅ ᐊᑭᓕᖅᑕᐅᔪᓐᓇᖅᑐᖅ ᐊᒥᓲᓂᖃᕈᓂ $5,000-ᓂᑦ 

ᐅᖓᑖᓂᓘᓐᓃᑦ, ᐃᓚᐃᓐᓇᖏᑦ ᐊᒥᓲᓂᖃᖅᑐᑦ ᑐᖔᓃᖏᑦᑐᑦ $5,000, ᐊᓯᖏᒍᑦ 

ᑭᖑᓪᓕᐹᕐᓯᐅᑎᑦᓴᑦ ᐊᑭᓕᕆᐊᓕᓐᓄᑦ, ᐊᑭᓕᖅᑕᐅᕙᓐᓂᐊᖅᑐᑦ ᓈᒻᒪᑦᓯᓐᓂᖅᐸᑕ 

ᑮᓇᐅᔭᐃᑦ ᓄᐊᑕᐅᕙᓪᓕᐊᔪᑦ ᑕᐃᑲᓂ ᐱᕈᖅᐸᓪᓕᐊᓂᕐᒧᑦ ᑐᕌᖓᔪᑦ 

ᓴᓂᕐᕙᐃᔭᖅᑕᐅᕙᓪᓕᐊᔪᑦ ᑮᓇᐅᔭᓂ ᐊᑭᓕᐅᑎᐅᔪᓐᓇᓯᑉᐸᑕ ᐃᓚᖏᓐᓂᑦ 

ᐊᑭᓕᐅᑎᐅᒋᐊᓕᓐᓂᑦ; ᐊᒻᒪ 

 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

ᒥ) ᐊᖏᔪᖅᑳᖓᑦ ᑮᓇᐅᔭᓕᕆᔩᑦ, ᐅᕝᕙᓘᓐᓃᑦ ᑭᒡᒐᖅᑐᐃᔨᖓ, ᓇᓗᓇᐃᕆᐊᖃᕐᐸᒋᑦ 

ᐊᒥᐊᒃᑯᖏᑦ ᐊᑐᖏᑦ ᐱᕈᖅᐸᓪᓕᐊᓂᕐᒧᑦ ᓴᓂᕐᕙᐃᔭᖅᑕᐅᔪᑦ ᑮᓇᐅᔭᐃᑦ ᑕᖅᑮᑦ 

ᓄᖕᖑᖏᓐᓂ, ᐊᒻᒪ ᐊᑭᓕᕆᐊᓖᑦ ᐅᕝᕙᓘᓐᓃᑦ ᐃᓚᖏᑦ ᐊᑭᓕᕆᐊᓖᑦ 

ᐱᓇᓱᐊᖅᑕᐅᓯᒪᔪᓄᑦ ᐊᑭᓕᖅᑕᐅᔪᓐᓇᖅᑐᓄᑦ ᓄᖕᖑᐊᓂ ᐅᕝᕙᓘᓐᓃᑦ ᓯᕗᓂᐊᒍᑦ 

ᓄᖕᖑᐊᑕ ᑕᖅᑭᐅᑉ ᐊᑭᓕᖅᑕᐅᑦᓴᐅᑎᒋᒋᐊᓖᑦ ᕿᓚᒥᐅᔪᒥᔪᒃᑯᑦ ᐊᔪᕐᓇᖏᑉᐸᑦ. 

 

 

ᐃᓚᖏᑦ V  

ᐊᑲᐅᖏᓕᐅᕈᑎᐅᔪᑦ 

 

18.  ᐱᔾᔪᑎᐅᔪᑦ ᐊᑲᐅᖏᓕᐅᕈᑎᓄᑦ  

 

(1) ᓇᒻᒥᓂᖃᖅᑎᐅᔪᑦ ᑎᑎᖅᑲᑎᒍᑦ ᐊᑲᐅᖏᓕᐅᕈᑎᒥᓂᒃ ᑐᓂᓯᔪᓐᓇᖅᑐᖅ ᐱᕙᓪᓕᐊᑎᑦᓯᓂᕐᒥᑦ 

ᓴᓇᓂᒃᑯᑦ ᑲᒪᔨᒧᑦ ᐱᔾᔪᑎᖃᕐᓗᓂ ᐊᑭᓕᐅᑎᐅᒋᐊᓕᓐᓂᑦ ᓴᖅᑭᖅᑕᐅᓯᒪᔪᓂᑦ ᓯᑎᒃᑯᓐᓂᑦ 

ᐱᔾᔪᑎᒋᓪᓗᒍ ᓇᒻᒥᓂᖃᖅᑎᐅᑉ ᓴᓇᔭᖓᓄᑦ ᐅᑯᐊ ᐊᑐᖅᑕᐅᓂᕐᒪᑕ: 

 

ᐃ) ᐊᒥᓲᓂᖏᑦ ᐊᑭᓕᐅᑎᐅᒋᐊᓖᑦ ᑕᒻᒪᖅᑕᐅᓗᑎᒃ ᓇᓗᓇᐃᖅᑕᐅᓂᕐᒪᑕ; 

 

ᐱ) ᐅᑎᖅᑎᑦᓯᕕᐅᒋᐊᖃᕐᒪᖔᖅ ᐊᑐᖅᑕᐅᔪᓐᓇᖅᑐᒥᑦ ᓴᓇᔭᖓᓄᑦ ᐊᑭᓕᐅᑎᐅᒋᐊᓕᓐᓄᑦ 

ᐊᑭᓕᐅᑎᐅᓗᑎᒃ, ᐅᕝᕙᓘᓐᓃᑦ ᐊᒥᓲᓂᖓ ᐅᑎᖅᑎᑕᐅᒋᐊᓕᐅᑉ ᐅᕝᕙᓘᓐᓃᑦ 

ᒪᑭᒪᔾᔪᑎ ᐱᓕᕆᔾᔪᑎᑦᓴᖅ ᐱᔾᔪᑎᒋᓪᓗᒋᑦ ᐅᑎᖅᑎᑕᐅᒋᐊᓖᑦ, ᑕᒻᒪᖅᑕᐅᓗᑎᒃ 

ᓇᓗᓇᐃᖅᑕᐅᓂᕐᒪᑕ;; ᐅᕝᕙᓘᓐᓃᑦ 

 

ᑎ) ᑕᒻᒪᕐᓯᒪᔪᖃᕐᓂᕐᒪᑦ ᑐᑦᓯᕋᐅᑎᓕᐊᖑᓯᒪᔪᒥ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ 

ᐊᑭᓕᐅᑎᐅᒋᐊᓕᓐᓄᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂ. 

 

19.  ᐊᑲᐅᖏᓕᐅᕈᑎᖃᖅᑐᖃᓕᖅᑎᓪᓗᒍ 

 

(1) ᓇᒻᒥᓂᖃᖅᑎᒥᑦ ᑐᓂᓯᔪᖃᕈᓐᓇᖏᑦᑐᖅ ᐊᑲᐅᖏᓕᐅᕈᑎᒥᓂᒃ ᐅᓪᓗᐃᑦ 30 ᐅᖓᑎᖏᓐᓂ 

ᐊᑭᓕᐅᑎᐅᒋᐊᓕᐅᔪᑦ ᓴᓇᔪᓄᑦ ᐊᑭᓖᓯᒪᓕᖅᑎᓪᓗᒋᑦ ᐃᓘᓐᓇᖏᓐᓂᑦ ᐃᓚᖏᓐᓂᓘᓐᓃᑦ. 

 

20.  ᐊᑲᐅᖏᓕᐅᕈᑎᐅᔫᑉ ᖃᓄᐃᓕᖓᒋᐊᓕᖏᑦ 

 

(1) ᐊᑲᐅᖏᓕᐅᕈᑎᐅᔪᖅ ᑎᑎᖅᑲᑎᒍᑦ ᑐᓂᔭᐅᔭᕆᐊᓕᒃ, ᑎᑎᕋᕐᓯᒪᓗᑎᒃ ᐊᑲᐅᖏᓕᐅᕈᑎᓕᐅᑉ 

ᐊᑎᖓ, ᑐᕌᕈᑎᖓ ᓇᓗᓇᐃᕐᓯᕕᐅᒋᐊᖃᓕᕈᓂ ᑐᕌᕈᑎᐅᒐᔭᖅᑐᖅ.  ᐊᒻᒪ ᐱᔾᔪᑎᐅᔪᑦ 

ᐊᑲᐅᖏᓕᐅᕈᑎᐅᔪᒧᑦ. 

 

21.  ᐱᖁᔨᕗᐋᓕᐅᕈᑎ ᑲᑎᒪᔨᐅᔪᓂᑦ 

 

(1) ᐊᑲᐅᖏᓕᐅᕈᑎᖃᖅᑐᖅ ᓈᓚᑦᑕᐅᔪᑦᓴᐅᑎᑕᐅᒐᔭᖅᑐᖅ ᑲᑎᒪᑎᓪᓗᒋᑦ ᑲᑎᒪᔨᐅᔪᑦ, 

ᐊᑲᐅᖏᓕᐅᕈᑎᖃᖅᑐᖅ ᐅᖃᕈᓐᓇᖅᑎᑕᐅᓗᓂ ᑲᑎᒪᔨᓄᑦ.  ᓇᓗᓇᐃᕐᓯᕕᐅᒐᔭᖅᑐᖅ 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

ᖃᖓᒃᑯᑦ ᑲᑎᒪᓂᕐᒧᑦ ᐅᐸᒋᐊᖃᕋᔭᕐᒪᖔᖅ ᑎᑎᖅᑲᓂᐊᕐᕕᒃᑯᑦ ᐊᓪᓚᑦᑎᐅᑉ 

ᐊᐅᓪᓚᑎᓪᓗᓂᐅᒃ ᐅᓪᓗᐃᑦ 7 ᐅᖓᑖᓂᐅᖕᖏᑦᑐᖅ ᐊᑲᐅᖏᓕᐅᕈᑎᐅᓯᒪᔪᖅ 

ᐃᓱᒪᑦᓴᕐᓯᐅᕈᑎᐅᓂᐊᖅᑎᓪᓗᒍ. 

 

(2) ᑲᑎᒪᑎᓪᓗᒋᑦ ᑲᑎᒪᔨᐅᔪᑦ, ᖃᐅᔨᓴᓚᐅᖅᑎᓪᓗᒋᑦ ᐊᑲᐅᖏᓕᐅᕈᑎᐅᔪᒥᑦ ᐊᒻᒪ 

ᓈᓚᓚᐅᖅᑎᓪᓗᒋᑦ ᐊᑲᐅᖏᓕᐅᕈᑎᖃᕐᓯᒪᔪᒥᑦ, ᑲᑎᒪᔨᐅᔪᑦ ᐅᑯᓂᖓ ᐊᑐᕐᓂᐊᖅᑐᑦ: 

 

ᐃ) ᓇᓗᓇᐃᖅᑕᐅᓗᓂ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᓂᑦ; 

ᐅᕝᕙᓘᓐᓃᑦ  

 

ᐱ)  ᐊᓯᔾᔨᖅᑕᐅᓗᑎᒃ ᑎᑎᕋᕐᓯᒪᓂᖏᑦ ᐊᑭᓕᐅᑎᐅᖁᔭᐅᓯᒪᔪᑦ ᓈᒻᒪᒋᔭᐅᔪᓄᑦ,  

ᐃᓱᒪᒋᔭᖏᑎᒍᑦ ᑲᑎᒪᔨᐅᔪᑦ, ᐃᓱᒪᑦᓴᕐᓯᐅᕈᑎᖃᓚᐅᖅᑎᓪᓗᒋᑦ ᐱᔾᔪᑎᐅᓯᒪᔪᓕᒫᓂᑦ 

ᐱᔾᔪᑎᖃᑦᓯᐊᕐᓂᖏᓐᓂᑦ ᐊᒻᒪ ᓈᒻᒪᓐᓂᖏᓐᓂᑦ. 

 

22.  ᓇᓗᓇᐃᕐᓯᓂᖅ ᐱᔭᑦᓴᓕᐊᖑᔪᒥᑦ ᐃᓱᒪᓕᐊᕆᔾᔪᑎᒥᑦ  

 

(1) ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨᐅᔪᖅ ᐃᒪᐃᓐᓂᐊᖅᑐᖅ, ᐅᖓᑖᓂᐅᖏᑦᑐᖅ ᐅᓪᓗᐃᑦ 

14 ᖃᐅᑉᐸᖓᓂ ᐱᔭᑦᓴᓕᐅᕈᑎᐅᑎᓪᓗᒍ ᑲᑎᒪᔨᓂᑦ, ᑎᑎᖅᑲᑎᒍᑦ ᓇᓗᓇᐃᕐᓯᓂᐊᖅᑐᖅ 

ᐃᓱᒪᓕᐅᕆᔾᔪᑎᐅᔪᒥᑦ ᐊᑲᐅᖏᓕᐅᕈᑎᓕᒥᓂᕐᒥᑦ. 

 

 

ᐃᓚᖏᑦ VI  

ᓱᓇᑐᐃᓐᓇᕐᓄᑦ ᑐᕌᖓᔪᑦ 

 

23.  ᓇᓗᓇᐃᔭᐃᓂᖅ ᓱᓇᓂᑦ 

 

(1) ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ ᐊᑭᓕᕆᐊᓕᓐᓂᑦ ᓴᖅᑭᑕᐅᔪᓂᑦ ᒪᓕᑦᑐᒍ ᐅᓇ ᒪᓕᒐᕋᓛᖅ 

ᐋᖅᑭᒋᐊᖅᑕᐅᔪᓐᓇᖅᑐᑦ ᐊᕐᕌᒍᑕᒫᖅ, ᐱᒋᐊᖅᑕᐅᒐᔭᕐᓗᑎᒃ ᓯᕗᓪᓕᖅᐹᒥ ᐅᓪᓗᕐᓯᐅᑎᒍᑦ 

ᐱᒋᐊᕐᕕᒥᓂᖓᑕ ᐆᒪ ᒪᓕᒐᕋᓛᑉ ᐊᒻᒪ ᑭᖑᓂᖏᒍᑦ ᐅᓪᓗᖓ ᓇᓪᓕᐅᑎᒐᐃᑉᐸᑦ 

ᐊᕐᕌᒍᑕᒫᖅ, ᒪᓕᓪᓗᒋᑦ ᐅᓪᓗᕐᓯᐅᑎᒍᑦ ᖃᓂᓛᖏᓐᓂᑦ ᑕᖅᑭᓂᑦ 12-ᓂᑦ ᐊᓯᔾᔨᐅᑎᐅᕙᑦᑐᑦ 

ᓈᓴᐅᑎᓕᕆᔨᓄᑦ ᐊᕐᕌᒍᒥ ᑎᓴᒪᐃᕋᖅᑐᑎᒃ “ᓴᓇᔭᐅᔪᓄᑦ ᐊᑭᓕᐅᑎᐅᕙᑦᑐᓂᑦ ᖃᐅᔨᓴᐅᑏᑦ 

ᓈᓴᐅᑎᒍᑦ”. 

 

24.  ᐅᐃᒍᖏᑦ ᒪᓕᒐᕋᓛᑉ 

 

(1) ᐅᑯᐊ ᐅᐃᒍᖏᑦ ᐆᒪ ᒪᓕᒐᕋᓛᑉ ᐃᓗᐃᑦᑑᔾᔪᑎᒋᔭᖏᑦ ᐆᒪ ᒪᓕᒐᕋᓛᑉ: 

 

ᐃ) ᐅᐃᒍ 1 - ᐅᐃᒍ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᒋᐊᓕᓐᓂᑦ  

ᖃᓄᐃᑦᑑᓂᖏᑦ; ᐊᒻᒪ 

 

     ᐱ) ᐅᐃᒍ 2 - ᐅᓪᓗᕐᓯᐅᑎᖏᑦ ᓄᓇᓕᓐᓂ ᐱᔨᑦᓯᕋᕈᑏᑦ. 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

  ᒪᑉᐱᒐᖅ 12 

 
 

25.  ᐱᒋᐊᕐᕕᖓ 

 

(1) ᐅᓇ ᒪᓕᒐᕋᓛᖅ ᐊᑐᓕᖅᑕᐅᓛᖅᑐᖅ ᐅᖃᓕᒫᖅᑕᐅᓚᐅᖅᑎᓪᓗᒍ ᐱᖓᔪᐊᓂ. 

 

ᐅᓇ ᒪᓕᒐᕋᓛᖅ ᐅᖃᓕᒫᖅᑕᐅᔪᖅ ᓯᕗᓪᓕᖅᐹᒥ ᐅᓪᓗᒥ ______ ᑕᖅᑭᕐᒥ  ___________________, 

2019. 

 

______________________________ 

             ᒫᑕᓕᓐ ᕆᐊᑦᕘᕐᓐ 

        ᒪᐃᔭ 

 
       ______________________________ 

             ᐊᐃᒥ ᐃᐅᓪᒎᕐᔅᒪ 

 ᑎᒥᐅᔪᒥᑦ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

ᐅᓇ ᒪᓕᒐᕋᓛᖅ ᐅᖃᓕᒫᖅᑕᐅᔪᖅ ᑐᓪᓕᐊᓂ ᐅᓪᓗᒥ ______ ᑕᖅᑭᕐᒥ  ___________________, 

2019. 

 
 

______________________________ 

             ᒫᑕᓕᓐ ᕆᐊᑦᕘᕐᓐ 

        ᒪᐃᔭ 

 
       ______________________________ 

             ᐊᐃᒥ ᐃᐅᓪᒎᕐᔅᒪ 

 ᑎᒥᐅᔪᒥᑦ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

ᐅᖃᓕᒫᖅᑕᐅᔪᖅ ᐱᖓᔪᐊᓂ ᐊᒻᒪ ᑭᖑᓪᓕᖅᐹᖓᓂ ᐅᓪᓗᒥ ______ ᑕᖅᑭᕐᒥ  

___________________, 2019. 

 
 

______________________________ 

             ᒫᑕᓕᓐ ᕆᐊᑦᕘᕐᓐ 

        ᒪᐃᔭ 

 
       ______________________________ 

             ᐊᐃᒥ ᐃᐅᓪᒎᕐᔅᒪ 

 ᑎᒥᐅᔪᒥᑦ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

  ᒪᑉᐱᒐᖅ 12 

 
 

ᐅᐃᒍᖓ 2 

ᒪᓕᒐᕋᓛᖅ ### 

 

ᐅᐃᒍᖓ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᑦ 

 

 

ᓇᔪᒐᑦᓴᒥᑦ ᓴᓇᓂᖅ *    $929.84 / ᓇᔪᒐᑦᓴᖅ 

 

ᓇᔪᒐᑦᓴᐅᖏᑦᑐᒥᑦ ᓴᓇᓂᖅ* $7.88 / ᑭᑉᐹᕆᑦᑐᖅ ᒦᑕ ᐃᓘᓐᓇᖓᑕ ᓇᑎᖓ 

ᐊᕙᑎᐊᓄᑦ 

 

 

 
* ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᓂᑦ ᐊᑦᑐᐊᔪᓂᑦ ᐱᓕᕆᔾᔪᑎᓄᑦ ᓱᓪᓗᓕᒃᑯᑦ 

ᑭᓈᓗᓕᕆᓂᕐᒥᑦ ᐱᔨᑦᓯᕋᕈᑎᒧᑦ ᐅᕝᕙᓘᓐᓃᑦ ᓱᓪᓗᓕᒃᑯᑦ ᐃᒥᓕᕆᓂᕐᒥᑦ ᐱᔨᑦᓯᕋᕈᑎᒧᑦ 

ᐊᑭᓕᖅᑕᐅᒋᐊᖃᔾᔮᖏᑦᑐᑦ ᓄᑖᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᔭᐅᔪᓄᑦ ᓄᓇᖁᑎᒦᑦᑐᓄᑦ ᓄᓇᒃᑰᔫᒃᑯᑦ 

ᐃᒻᒥᖅᑕᐅᕙᑦᑐᓄᑦ ᐅᕝᕙᓘᓐᓃᑦ ᑭᓈᓗᖃᐅᑎᖏᑦ ᒥᓪᓗᐊᖅᑕᐅᕙᑦᑐᓄᑦ.  ᐆᕗᖓ ᐊᑭᓖᖏᔾᔪᑎᐅᔪᒧᑦ 

ᐱᖃᓯᐅᑎᖕᖏᑦᑐᑦ ᓄᓇᖁᑎᓂᑦ ᓇᓗᓇᐃᖅᑕᐅᓯᒪᔪᓂᑦ “ᐅᐃᒍᐃᔭᐅᓛᕐᓂᐊᖅᑐᑦ ᐃᒥᕐᒧᑦ ᐊᒻᒪ ᑭᓈᓗᓕᕆᓂᕐᒧᑦ 

ᐱᔨᑦᓯᕋᕈᑎᒍᑦ” ᐅᕝᕙᓘᓐᓃᑦ “ᓱᓪᓗᓕᒃᑯᑦ ᑭᓯᐊᓂ ᐃᒻᒪᑦᑕᐅᕙᑦᑐᑦ” ᑎᑎᕋᕐᓯᒪᒍᑎᒃ ᐅᐃᒍᖓᓂ ‘ᒋ’ 

ᓄᓇᓕᐸᐅᔭᐃᑦ ᐃᖃᓗᐃᑦ ᓱᓇᑐᐃᓐᓇᕐᓄᑦ ᐸᕐᓇᐅᑎᒥ, ᒪᓕᑦᑐᒋᑦ ᑎᑎᕋᕐᓯᒪᓂᖏᒍᑦ ᐊᓯᔾᔨᕐᓯᒪᔪᑦ. 

  



ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᓂᑦ ᒪᓕᒐᕋᓛᖅ ____ 

  ᒪᑉᐱᒐᖅ 12 

 
 

ᐅᐃᒍᖓ 2 

ᒪᓕᒐᕋᓛᖅ ### 

 

ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᑦ ᐱᔪᓐᓇᖅᑐᑦ ᐱᓕᕆᐊᑦᓴᑦ 

 

ᐱᓕᕆᐊᑦᓴᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐊᑭᓕᐅᑎᐅᖁᔭᐅᔪᑦ: 

 

 ᓴᓇᓂᖅ ᐊᖏᓪᓕᒋᐊᖅᑕᐅᔪᒥᑦ ᑭᓈᓗᓐᓄᑦ ᓱᓪᓗᓕᒻᒥᑦ ᐱᒋᐊᕐᕕᖃᕐᓗᓂ ᐃᓯᕐᓴᒥᑦ 253 

ᓯᑎᒃᑯᑦ ᐅᐊᑦᑕᑯᓂᑦ ᓴᓗᒻᒪᕐᓴᐃᕕᒻᒧᑦ. 


